
(എ)

സംസ്ഥാന​ത്തെ വെൽനെസ് ടൂറിസം ഹബ്ബാക്കി
മാറ്റുന്നതിന് എന്തെങ്കിലും പദ്ധതി ആവിഷ്ക്കരിക്കാന്‍

ഉദ്ദേശിക്കുന്നുണ്ടോയെന്ന് അറിയിക്കുമോ;

(എ) സംസ്ഥാനത്തെ വെല്‍നസ്‌ ടൂറിസത്തിന്‌ പ്രാധാന്യം
നല്‍കുന്നതിനുവേണ്ടി വിവിധ പ്രചരണ പരിപാടികള്‍
നടപ്പിലാക്കി വരുന്നു.

കേരള ടൂറിസം പങ്കെടുക്കുന്ന വിദേശ ആഭ്യന്തര

ടൂറിസം ഫെയറുകളില്‍ ആയുര്‍വേദത്തെ പ്രത്യേക
തീം ആയി എടുത്ത്‌ സ്റ്റാളുകള്‍ ഒരുക്കാറുണ്ട്‌. കൂടാതെ
ആയുര്‍വേദത്തിന്റെ പ്രചരാണര്‍ത്ഥം പ്രത്യേക

ബ്രോഷറുകള്‍ തയ്യാറാക്കുകയും പ്രത്യേക

വീഡിയോകള്‍ നിര്‍മ്മിച്ച്‌ സഞ്ചാരികള്‍ക്കിടയില്‍

പ്രചരണം നല്‍കുകയും ചെയ്തുവരുന്നു. ആയുര്‍വേദ

ടൂറിസം പ്രചരിപ്പിക്കുന്നതിന്റെ ഭാഗമായി വകുപ്പ്‌
നല്‍കിവരുന്ന ക്ലാസ്സിഫിക്കേഷനുകളില്‍ ആയുര്‍വേദ

സെന്ററും ഉള്‍പ്പെടുന്നു.

ടൂറിസം വകുപ്പ്‌ സംഘടിപ്പിക്കുന്ന B2B Meet -കളിലും
ഒരു മെഡിക്കല്‍ ടൂറിസം പ്രൊഡക്ട്‌ എന്ന നിലയില്‍
ആയുര്‍വേദത്തെ പരിചയപ്പെടുത്തുന്നുണ്ട്‌. വകുപ്പ്‌
ആസൂത്രണം ചെയ്യുന്ന എല്ലാ പ്രധാനപ്പെട്ട

മാര്‍ക്കറ്റിംഗ്‌ പ്രവര്‍ത്തനങ്ങളിലും മെഡിക്കല്‍ ടൂറിസം
വികസനം കൂടി ലക്ഷ്യമിട്ടുകൊണ്ടുള്ള ഘടകങ്ങള്‍
ഉള്‍പ്പെടുത്തുന്നതാണ്‌.

(ബി) ഈ മേഖലയിൽ നിക്ഷേപങ്ങൾ ആകർഷിക്കുവാൻ

സ്വീകരിക്കാനുദ്ദേശിക്കുന്ന നടപടികൾ
എന്തെല്ലാമാണെന്നു വിശദമാക്കുമോ;

(ബി) ടൂറിസം മേഖലയില്‍ സ്വകാര്യ നിക്ഷേപങ്ങള്‍

ആകര്‍ഷിക്കാന്‍ ലക്ഷ്യമിട്ടുകൊണ്ട്‌ വിനോദ സഞ്ചാര
വകുപ്പിന്റെ ആഭിമുഖ്യത്തില്‍ നടപ്പിലാക്കിയ ടൂറിസം
ഇന്‍വെസ്റ്റേഴ്സ്‌ മീറ്റ്‌ (TIM) ന്റെ ആദ്യ പതിപ്പ്‌ 2023
നവംബര്‍ 16 ന്‌ തിരുവനന്തപുരം ഹയാത്ത്‌
റീജന്‍സിയില്‍ വച്ച്‌ സംഘടിപ്പിച്ചു.
സംസ്ഥാനത്തിന്റെ ടൂറിസം വികസനത്തിന്‌
ശക്തമായ പിന്തുണ നല്‍കുവാന്‍ ടൂറിസം നിക്ഷേപക
സംഗമത്തിന്‌ സാധിച്ചിട്ടുണ്ട്‌ . ഇത്തരം

പ്രവര്‍ത്തനങ്ങള്‍ വഴി ടൂറിസം രംഗത്ത്‌ കൂടുതല്‍
നിക്ഷേപകര്‍ക്ക്‌ പ്രോത്സാഹനം ഉറപ്പാക്കുകയും

നൂതന ടൂറിസം പദ്ധതികള്‍ വിഭാവനം ചെയ്യുവാനും
അതുവഴി സുസ്ഥിരമായ വികസനം

സാധ്യമാകുന്നതുമാണ്‌.

(സി)
വെൽനെസ്സ് കേന്ദ്രങ്ങളിൽ നിന്നും ലഭിക്കുന്ന
സേവനങ്ങൾ എന്തെല്ലാമാണെന്നു വ്യക്തമാക്കുമോ?

(സി) വെല്‍നസ്‌ ടൂറിസത്തിന്റെ ഭാഗമായി

കേരളത്തിലെത്തുന്ന വിനോദ സഞ്ചാരികള്‍ക്ക്‌
പുനരുജ്ജീവന ചികിത്സാരീതികള്‍ ഉള്‍പ്പെടെയുള്ള
ആയുര്‍വേദ ചികിത്സാപാക്കേജുകള്‍ നല്‍കിവരുന്നു.

സെക്ഷൻ ഓഫീസർ

